
IÑIGO TERRADILLOS

Tolosako Udalaren osaketan
urrats berri bat eman zuten
atzo eginiko aparteko osoko
bilkuran, izan ere, hamalau ba-
tzordeetako lehendakariak
izendatu zituzten.

EAJren hamar ordezkari,
hau da, Jokin Bildarratz alka-
tea, Yurre Peñagarikano, Jokin
azkue, Jon Aldazabal, Joxe
Agustin Arrieta, Joxelu Andue-
za eta Ainhoa Etxeberria, EA-
ren hiru ordezkari,hau da, Jose
Miguel Gomez Elosegui, Ando-
ni Iturzaeta eta Onintza Lasa
eta PSE-EEren ordezkaria, Os-
car Renedo izango dira batzor-
deetako lehendakariak.

Aurreko legealdiarekin alde-
ratuz, batzordeetan bada be-
rrikuntzarik:Tolosa 2015 sortu
dute, eta honen baitan egongo
dira Agenda 21, herritarren
partaidetza eta ingurumena;
hirigintzak, obrek, auzoek eta
herri-mantenimenduak ba-
tzorde bat osatuko dute; lehen
bakarra osatzen bazuten,
orain, turismoak eta feriek ba-
tzorde bat osatuko dute, eta ga-
rapen ekonomikoak eta mer-
kataritzak beste bat; Erre-
tengibel Alde Zaharraren era-
berritzea eta garapenarekin

POLITIKA�

EAJren, EAren eta PSE-EEren ordezkariak dira batzordeetako lehendakariak; 
berritasunen artean, berdintasun batzorde berria egongo da legealdi berrian

Tolosako udaletxea. I. TERRADILLOS

batera jarri dute; eta, azkenik,
berdintasun batzordea sortu
dute.

Hurrengo legealdirako EAJk
eta EAk hitzarmena sinatu
dute Udal Gobernua osatzeko,
eta atzo onartu zuten Jokin Bil-
darratz alkatearekin batera
Gobernu Batzordeko partaide-
ak ondorengoak izango direla:
Jokin Azkue alkateordea izan-
go da, Olatz Peon 2. alkateor-
dea, Onintza Lasa 3. alkateor-
dea, Yurre Peñagarikano 4. al-
kateordea eta Andoni Iturzaeta
5. alkateordea. Dena den, EAJk
eta EAk Udal Gobernua osatu
arren, oposizioko alderdiei ba-
tzorde baten buru izatea ere
eskaini zitzaien, eta hauek pro-
posamena onartu ostean, Os-
car Renedo (PSE-EE) izango da
kiroletako batzordeko lehen-
dakaria eta Anjel Yañezek (PP)
hirigintza batzordearen baitan,
lur azpiko aparkalekuak kude-
atuko ditu. EB-Aralarrekin, be-
rriz ez dute batzordea adostu.

Udal ordezkarien soldatak

Beste puntuen artean, politika-
ri liberatuek, batzordeko le-
hendakariek eta zinegotziek
jasoko dituzten soldatak ere
onartu zituzten atzo eginiko

BBAATTZZOORRDDEEAAKK�

Tolosa 2015: Agenda 21,
herritarren partaidetza 
eta ingurumena. 
Yurre Peñagarikano (EAJ).
Hirigintza, obrak, auzoak 
eta herri-mantenimendua. 
Jokin Azkue (EAJ).
Giza baliabideak eta 
Udal organizazioa. 
Jon Aldazabal (EAJ).

Turismoa eta feriak. 
Jose Miguel Gomez (EA).
Garapen ekonomikoa 
eta merkataritza. 
Jokin Bildarratz (EAJ).
Osasuna eta gizarte
zerbitzuak. 
Joxe Agustin Arrieta (EAJ).
Kultura eta festak. 
Andoni Iturzaeta (EA).

Kontuetarako batzorde
berezia, ogasuna eta
informazio gizartea. 
Jokin Azkue (EAJ).
Gazteria. 
Joxelu Andueza (EAJ).
Kirolak. 
Oscar Renedo (PSE-EE).
Hezkuntza eta euskara.
Ainhoa Etxeberria (EAJ).

Udaltzaingoa eta 
hiritarren arreta. 
Jokin Bildarratz (EAJ).
Berdintasuna. 
Onintza Lasa (EA).
Erretengibel, 
Alde Zaharraren 
eraberritzea 
eta garapena. 
Jon Aldazabal (EAJ).

Trafikoan 
neurriak 
pelikularen 
filmaketagatik

GIZARTEA�

‘La casa de mi padre’
pelikula grabatuko
dute astelehenetik 
asteazkenera kalean

ERREDAKZIOA

Datorren asteko astelehene-
an, asteartean eta asteazke-
nean, hau da, hilaren 23an,
24ean eta 25ean, La casa de
mi padre pelikulako hainbat
sekuentzia grabatuko dituzte
Tolosan eta horrek eragina
izango du trafiko zirkulazio-
an eta herriko hainbat leku-
tan.

Astelehenean, hilaren
23an, Beotibar pilotalekua-
ren kanpoaldean egingo
dute grabazioa, San Frantzis-
ko pasealekuan, eta hau itxi-
ta egongo da ibilgailuentza-
ko, 15:00etatik 24:00etara.

Asteartean, hilaren 24ean,
grabazioak San Frantzisko
kalearen bukaeran eta Araba
etorbidearen hasieran egin-
go dituzte. Zirkulazioa, beraz,
desbideratu egingo dute bi
norabideetan, 12:00etatik
21:00etara. Desbideraketa
horien berri emateko seina-
leak jarriko dituzte.

Asteazkenean, hilaren
25ean, asteartean bezalaxe,
San Frantzisko pasealekua
itxita egongo da ibilgailuen-
tzako, 15:00etatik 24:00etara.
Garraio publikoko autobus
baten erreketa grabatu be-
har dute. Simulazioa izango
da eta efektu bereziak erabi-
liko dituzte horretarako, eta
hori dela eta, zona horretako
bizilagunei adierazten zaie
efektu berezi horiek profe-
sionalek kontrolatzen dituz-
tela; dena den, zer gerta ere,
larrialdietako zerbitzuak
prest egongo dira (suhiltzai-
leak, Udaltzaingoa eta Babes
Zibilekoak).

osoko bilkuran. Denera lau
izango dira liberatuak: Jokin
Bildarratz alkatea eta Olatz
Peon alkateordeaz gain, EAJ-
ren beste zinegotzi bat eta EA-
ren zinegotzi bat. Gainera,
Oscar Renedoren (PSE-EE) ka-
suan %50ekoa izango da ardu-
raldia. Soldatak Eudelen irizpi-
deen arabera ezarri dituz-
te; hala, esaterako, alkateak
66.411’24 euro gordin kobratu-
ko ditu, alkaordeak 59.770’12
euro eta bigarren alkateordeak
53.129 euro. Batzordeburuek
8.400 euro jasoko dituzte urte-

an eta zinegotziek, berriz,
6.000 euro.

Puntu hau onartu bazuten
ere, EB-Aralar kontra agertu
zen; azaldu zutenaren arabera,
«beraien iritziz EAJ eta EAren-
tzat planteatzen den soldata ez
da orekatua, ez eta unibertsala
ere, eta ez ditu gutxieneko dui-
nak bermatzen Udaleko talde
txikientzat». Honen aurrean,
Jokin Bildarratzek Eudelen iriz-
pideak jarraitu dituztela, eta
gainera lehentasuna eman
nahi izan dietela Udaleko talde
txikiei erantzun zuen.

KULTURA SAILAK DIRUZ LAGUNDUTAKO HEDABIDEA

ERREDAKZIOA

Galtzaundi Euskara Taldeak
Gazte Kultur Zirkuituko taile-
rrak, «aisian, eta aisiaz goza-
tzeko» tailerrak antolatu ditu.
Hauek, urrian hasiko dira eta

TOLOSA�KULTURA

Gazte Kultur Zirkuituaren baitan, dantza latino, makillajea,
txalaparta, sexologia eta sukaldaritza tailerrak izango dira

Gazte Kultur Zirkuituan aukeratu daitekeen ikastaroetako bat sukaldaritzakoa izango da. HITZA

Tailer ludiko, dinamiko, mal-
gu, parte-hartzaile, erakarga-
rri, alternatibo original eta hur-
bilekoak bezala deskribatzen
dituzte Galtzaundikoek tailer
hauek.

Gazte Kultur Tailerrak

Gazte Tailer Zirkuituak gazteek
aisialdian ongi pasatzeko anto-
latutako tailer sorta bat da. He-
men arlo eta mota ezberdineta-
ko jarduerak garatzen dira,
besteak beste: Dj tailerra, per-
kusio afrikarra, argazkigintza,
Graffiti, Tai Chi eta erlajazio
teknikak, jolas guneak, ...

2007ko Gazte Kultur Zirkui-
tua 60 tailerrek osatzen dute,
zortzi arlotan sailkatuta. Haue-
tatik bost aukeratu dituzte To-
losan garatzeko: txalaparta, su-
kaldaritza, joskintza, sexolo-
giakoa, makillaje ikastaroa eta
salsa eta merenge bezalako
dantza latinoena. Saio hauek
12 urtetik 40 urte bitartekoei
daude zuzenduta. Hala, taile-
rretan izena eman nahi dute-
nek iraileko azken eguna baino
lehen egin beharko dute.Hone-
tarako, eskaera orria bete be-
har da, bertan jarriz, zein ikas-
taro aukeratzen den, eta zein
egun eta ordutan eman nahi
den erabakiz.

Informazio gehiago nahi
duenak Galtzaundira deitu 
dezake, hau da, 943 655004 te-
lefono zenbakira edo kultu-
ra@galtzaundi.com helbidera
idatzi.

kultur arlokoak, «zeharo ludi-
koak». Interesatuek izena
eman dezakete jada, iraila bi-
tartean.

Antolatzaileek azaldutakoa-
ren arabera, ikastaro hauek
gazteen hizkuntz ohituretan

eragitea eta ohitura horiek
sendotzea da. Honetaz gain,
adin talde honen hizkera gara-
tzeko modu eta esparru natu-
rala izan daiteke. Baita, aisialdi-
ko eskaintza aberasteko eta
osatzeko bidea.

TOLOSA�

Bonbereneako
futbol txapelketan
finala jokatuko da
Bonbereneak antolatutako
futbol txapelketako bigarren
jardunaldiak eta finala izan-
go dira gaur, egunean zehar.
Partidak Bonbereneako ze-
laietan izango dira. Helduen
nahiz gazteen artean, orohar,
hamalau futbol taldek hartu
dute parte txapelketa hone-
tan. Hala, gaur erabakiko da
zein den irabazlea.

VILLABONA�

Udako
txapelketako
finala da gaur 
Udako Txapelketako Joko
Garbiko finala jokatuko dute
gaur Behar-Zanako pilota-
riek. Lehian ariko dira: Ser-
gio Sanchez, Igor Alejo eta
Xabier Mitxelena. Hauek,
Urruñako taldearen aurka
lehiatuko dira. Partida Dona-
paleun (Lapurdi) izango da,
17.30ean.

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

Tolosaldeko hogei 
herritan da Kontseiluaren
Euskal Tonbola

EUSKARA�

Euro baten truke eskura daitezke txartelak,
eta sari «izugarriak» eskuratzeko aukera

ERREDAKZIOA

Euskal Tonbolaren 3. edizioa
heldu da Tolosaldeko 20 herri
eta 93 tabernetara. Euro bakar
baten truke zure herrian Rist-
rast sariak irabazteko aukera
ematen du honek. Hala, txarte-
la eskuratu, hazkatu eta saria
tabernan bertan jaso. Rist-rast
eta autoak, autojiro hegaldiak,
Home Cinemak eta 42 hazbete-
ko telebistak banatuko ditu
Euskal Tonbolak. Txartel ba-
koitzak, ohi bezala, euro baka-
rra balio du.

Urtero, egitasmo desberdina
plazaratzeko helburuarekin,
jokoan jartzen diren sariak al-

datzen ditu Kontseiluak, eki-
menaren antolatzaileak. Eus-
kal Tonbola ezaguna da jada
euskaldunen artean, baina ur-
tero joko honetan parte har-
tzen dutenak harritzen saiatu
nahi dute, «jokoa bera gero eta
erakargarriagoa egiteko»,
adierazi zuen Iker Gomez de
Segurak, Kontseiluko finantza-
buruak.

Sari tentagarririk ez da falta-
tuko; hala nola, edonon filmak
ikusteko DVD eramangarri be-
rriak, TDTak, mahai jolasak
edo etxerako DVD irakurgai-
luak. Ukigarriak diren sariez
gain, bestelakoak ere eskain-
tzen ditu Euskal Tonbolak: Ar-

giñano jatetxe ezagunean afa-
riak bi lagunentzat, Iruñeko
Planetariumerako sarrerak
edo Pirinioetan asteburuak 8
lagunentzat, esate baterako.

Euskal Tonbola Euskararen
Gizarte Erakundeen Kontsei-
luak abiarazitako ekimena da.
Erakunde honek euskararen
erabilpena gizarteko sektore
guztietara zabaltzeko egiten du
lan, eta bide horretan aurrera-

pausoak ematen jarraitzeko fi-
nantza-iturrietako bat du Eus-
kal Tonbola. Euskara bultza-
tzea eta jolasa elkar hartuta,
ekimen «arrakastatsua» da
dagoeneko Euskal Tonbola.
2006an bertan, ehunka mila la-
gunek hartu zuten parte egi-
tasmo honetan, eta, abiatu ze-
netik, 600.000 eurotik gora ba-
natu ditu saritan Euskal
Tonbolak.

Euskal tonbolan eskura daitekeen sarietako bat. HITZA

VILLABONA�SANTIO JAIAK

Hilaren 24ean hasi eta San Inazio Egunera arte iraungo duten Santio jaien aurkezpena egin dute

Iazko Santio Egunean, dantzari txikiak. N. URBIZU

IMANOL GARCIA

Maixabel Arrieta alkateak,
Hautsi Izagirre zinegotziak eta
Joxe Telleria Zunbeltz elkarte-
ko eta Festa Batzordeko kideak
egin zuten atzo Santio jaien
aurkezpena. Zortzi egun iraun-
go dute. Hilaren 24ean botako
dute txupinazoa Eresargi Txiki
abesbatzako kideek eta San
Inazio Egunean, hilaren 31n,
amaituko dira. «Adin ezberdi-
netarako ekitaldiak antolatu
ditugu», azaldu du Izagirrek.
«Haurrak oso kontuan hartu
dira eta egunero beraientzako
ekitaldiak daude. Plaza festa-
ren bihotza bada ere, ekital-
diak  auzoetara zabaldu ditu-
gu».

Aurten bi ekitaldi berresku-
ratu dituzte: danborrada eta
sokamuturra. Azken hau La-
rrea auzoan egingo da, belar
gainean, segurtasun gehiago-
ren bila. Bestalde, Euskal Jaia-
ren bigarren edizioa antolatu
dute, hilaren 28an, larunbate-
an. Ostiralean Koadrilen Eguna
izango da, igandean Haur eta
Gazteen Eguna eta astelehene-

an Jubilatuen Eguna izango da.
Beste ekitaldietako bat egune-
ro Berdura plazan eskainiko
diren preso politikoen aldeko
afariak izango da.

Udalak Festa Batzordearen
lana goraipatu zuen: «Sekula-
ko lana egin dute eta eskerrak
ematen dizkiogu herriko eragi-
leei», azaldu zuten Arrietak eta

EEGGIITTAARRAAUUAA�

HILAK 24, ASTEARTEA
17:00. Pilota: eskuz binaka
herriko txapelketaren finalak
Olaederra kiroldegiko frontoian.
17:45. Frontenis: herriko
txapelketaren finalak Olaederra
kiroldegiko frontoian.
18:30. Lubaki batukada plazan.
19:00. Jaien hasierako kanpai
errepika eta txupinazoa
Eresargi Txikiren eskutik.
19:15. Lubaki batukada.
19:30. Erraldoi eta
buruhandien irteera Plazatik,
Villabonako Loatzo Musika
Eskolako trikitilariekin.
21:00. Afari herrikoia plazan,
Lubaki batukadak alaituta.
23:00. Nekin taldea plazan.
23:00. Danborrada, Gurea
antzokitik hasita.
01:00. Dantzaldia plazan
Nekin taldearekin.

HILAK 25, ASTEZKENA
Santio Eguna
08:00. Diana Tolosako
dultzaineroekin.
09:00. Sokamuturra Larrean.
11:00. Bihar taldearen Salba
ditzagun baleak saioa Arroan.
12:00. Meza nagusia.
12:00. Cantares de
Guanajuato rantxera taldea.
13:00. Udal Korporazioaren
bisita Santiago Egoitzara
Anoetako Txistulari Bandarekin. 

13:00. Cantares de
Guanajuato taldea plazan.
17:00. Oiñargi eta Oinkariko
dantzari txikien merienda
Txermingo ikastolan. Ondoren
kalejira plazara.
17:30. Oiñargi eta Oinkariko
dantzari txikien saioa plazan.
19:00. Soka dantza plazan,
Oinkari dantza taldearekin.
20:00-21:30 eta 23:00-
02:30. Laiotz taldea plazan. 

HILAK 26, OSTEGUNA
Santa Ana Eguna
09:00. Diana-kalejira Tolosako
dultzainerorekin.
10:00. Erraldoi eta
buruhandien irteera plazatik.
11:30-13:30. Malabare eta
oreka tailerra Txistulari Plazan.
16:00. Mus txapelketa
herrikoia Berdura Plazan.
16:00. Txirrindulari Lasterketa.
Eroskin irteera eta helmuga.
17:30. Trialsin ikuskizuna
Txistulari Plazan, Iker Lezeta
munduko txapeldunarekin.
17:30. Gaztetxoen Joko-Garbi
partida plazan.
18:30. Joko-Garbi partida.
19:00. Txekor jatea eta
sagardo dastaketa Txermineko
Ikastolaren azpian.
23:30. Kontzertua: Delorean,
Sexty Sexers eta Villabonako
Nunbait.

HILAK 27, OSTIRALA
Koadrilen Eguna
11:00. Txarangaren irteera
plazatik.
11:00. Haur jaialdia Arroan
Kulki taldearekin.
13:00. Iru-Aldetatik Etxeondora
igoera txarangarekin.
14:30. Koadrilarteko bazkaria
Etxeondon. Gero Incansables
txarangarekin kalejira.
19:30-21:30. Dantzaldia
plazan Kupela taldearekin.
22:30. Dantza emanaldia
Arroan: Oinkari dantza eskola
eta l’Esbart Sant Julia taldea.
00:00-03:00. Kupela taldea.

HILAK 28, LARUNBATA
Euskal Jaia
09:00. Sokamuturra Larrean.
10:00. Xakea Txistulari Plazan.
10:30. Erraldoi eta
buruhandien irteera plazatik.
11:00. Pala Txapelketaren
herriko finalak Amasan (binaka).
12:00. Pilota: eskuz binakako
afizionatuen finalak Amasako
frontoian (federatuak).
11:30. Gari, Montxo eta
Joselontxo pailazoen Zorionak
emanaldia plazan.
18:00. Sagardo eta pintxo
dastaketa, Laja, Eguren eta
Ziolar trikitilariek alaiturik.
19:30. Bertsolariak: Andoni
Egaña eta Sebastian Lizaso.

20:00. Erromeria: Laja, Eguren
eta Ziolar trikitilariak.
21:00. Zikiro jatea plazan.
00:00. Erromeria Patxi eta
Konpainiarekin.

HILAK 29, IGANDEA
Haurren eta gazteen eguna
09:00. Plater tiraketa Onddon.
10:30. Herri Krosa.
11:00. Haurrentzako
sokamuturra Larrean.
12:00. Gazte jokuak plazan.
12:00-14:00 eta 17:30-
20:00. Haur jolas parkea
Txistulari Plazan.
14:00. Bazkaria plazan.
16:30. Pote Punk herrian
zehar.
19:30-21:00. Abiba Disko
Festa plazan.
21:15. Kontzertua plazan.
22:30. Eresargi abesbatza eta
Zornotzako abesbatzaren saioa.
23:30-03:30. Abiba Disko
Festa plazan.

HILAK 30, ASTELEHENA
Jubilatuen eguna
10:30. Erraldoi eta
buruhandien irteera plazatik,
Villabonako Loatzo musika
eskolako trikitilariekin.
11:00. Eskulan erakusketa
Berdura Plazan.
11:30. Marsel magoaren
emanaldia Txistulari Plazan.

12:00. Meza nagusia.
12:00. Apar festa Arroan.
14:00. Bazkaria Txermingo
Ikastolan.
17:00. Eidabe taldearen
Kanpanolue emanaldia. 
19:00. Futbito finala plazan.
22:30. Bertsolariak Arroan:
Colina, Irazu, Lujanbio eta
Agirre. Ion Zaldua gai jartzen.
24:00-04:00. Imuntzo eta
Beloki plazan.

HILAK 31, ASTEARTEA
San Inazio eguna 
08:30. Sokamuturra Larrean.
10:30. Erraldoi eta
buruhandien irteera plazatik
Tolosako dultzaineroekin.
11:00. Tailerrak eta puzgarriak
Txistulari Plazan.
11:30. Errebote partida plazan:
Hazparne-Villabona.
14:30. Pilotariekin bazkaria
Arantzabin.
18:00. Herri Kirolak:
aizkolariak, Mujika-Otaño eta
Lasa-Otaegi; harrijasotzaileak
bikoteka: Aimar Irigoien,
Goenatxo, Mari Jose Sardon eta
Miren Urkiola.
20:00-21:30 eta 22:30-
00:30. Egan taldea plazan. 
00:00. Erroskilaren errausketa:
irteera Txermindik Mutil
Gazteak txarangak lagunduta.
00:30. Erroskilaren Errausketa
plazan. Ondoren Mutil Gazteak
txaranga herrian zehar.

Izagirrek. Ondorengoek hartu
dute parte bertan: Oinkari, Oi-
ñargi,Behar-Zana,Eresari,Ere-
sargi-Txiki, Zunbeltz, Onddo
Gazte Asanblada, Irrintzi, Fle-
ming eskolako eta Jesusen
Bihotza Ikastolako gurasoak,
jubilatuen elkartea, Uxo-Toki,
Loatzo musika eskola, Loatzo
Tiro Elkartea eta Aizkardi.

HHeerrrrii  kkiirroollaakk  iizzaannggoo
ddiirraa  jjaaiieettaakkoo  aarrddaattzz
nnaagguussii  aasstteebbuurruuaann

NEREA URBIZU

Albizturko Santa Marina auzo-
ko jaia bihar izango da. Jende
asko animatzen da egun hone-
tan, baina ez bakarrik Albiztu-
rren, Asteasuko goiko bailaran
egun batzuk badaramatzate-
eta, jaietan murgildurik.

Herri-kirol erakargarri asko
izaten da, besteen artean, bi
herrietan. Aurten ere Albiztu-
rren Aimar Irigoien izango da,
eta Mari Jose Sardon harri-ja-
sotzailea. Berrikuntzen artean,
aizkolari profesionalen parte-
hartzea izango litzateke, Jon
Rekondo eta Unai Otaño ariko
baitira.

Segoretxe Berri Nekazal tu-
rismokoen laguntzaz Albiztur-
ko Udalak antolatzen du jai
hau. Eguna Meza Nagusiarekin
hasiko da. Ermitan bertan os-
patuko dute 12:30ean Joxe Ina-
zio Eguzkitzarekin. Bazkaltzera
gehienak Segoretxe Berrin gel-
ditzen dira ondoren, eta 200 la-
gundik gora elkartzen dira ur-
tero.

Bazkaldu ondoren Iker
(Errezilgoa) eta Andoni (Albiz-
turkoa) ariko dira trikitixarekin
eta panderoarekin, Segoretxe
Berriren aurrealdean. Arra-
tsaldean Aimar Irigoien eta
Mari Jose Sardon harri-jaso-

SANTAMAÑAK�

Gaur eta bihar Asteasun, eta bihar Albizturko Santa Marina
auzoan, trikitixa lagun, jai handia egingo dute

Albizturko Santa Marina auzoan jende asko biltzen da herri kirolak ikusteko. MADDI SOROA

Asteasuko santamañak

Asteasuko santamañen baitan
gaur eta bihar daude ekital-
diak. Santamaña Elkarteak,
Goiballako bizilaguna eta AS-
teasuko Udaleko Festa Batzor-
dearen artean prestaturiko
jaiak dira. Arratsaldean hasiko
dira gaurko ekitaldiak, eta hau-
rrentzako jolasak antolatu di-
tuzte 17:00etatik aurrera. VII.
Nazioarteko Toka Txapelketa
ikusteko aukera izango da ere,
18:30ean.

Gauean, berriz, musika alaia
izango da: Epelde eta Lutxudio
ariko dira jendeak plazako
hautsak arrotzeko aitzakia izan
dezaten. Gehien irauten due-
nak txokolatea hartzeko auke-
ra izango du.

Bihar goizean goizetik hasi-
ko da eta txirrindularien txan-
da izango da. Hauek federatu
gabekoak izango dira, eta An-
dazarrateako XXIII. igoera
egingo dute 09:30etik aurrera.

VII. Zaldi Lasterketa

Asteasuko herri kirolen es-
kaintza ez da makala. Aizkola-
riak eta harri-jasotzaileak ari-
ko dira, Albizturko Santa Mari-
na auzoan bezala. Gainera,
Irigoien harri-jasotzailea bi he-

rrietan egongo da: Asteasun
goizean. Irigoienekin batera
Lertxundi ariko da, eta aizkola-
riak Agite, Xabier Alkizalete,
Olasagasti eta Jokin Alkizalete
izango dira. Bertsolariak ere
izango dira: Irazu eta Telleria,
hain zuzen. Trikitilarien saioa
tarteka ariko da, Laja, Ziolar
eta Egurenen eskutik.

Zaldi lasterketa Olarrea-Goi-
ko jatetxearen ondoko belaze-
an prestatu dute, zirkuito
itxian, beraz. Aurtengoa 7. las-
terketa izango da. Egingo duen
eguraldiak, noski, baldintzatu-
ko du belarraren egoera.Gaue-
an berriz ere arratsaldeko tri-
kitilariak ariko dira, aurtengo
Santamaña jaien bukaera ira-
garriz.

tzaileak ariko dira. Ondoren,
berriz, aizkolarien saioa ikus-
teko aukera izango da.

Herritarren parte-hartzea

Aurten Albizturko 18-19 urte
inguruko gazteek ere parte
hartuko dute. Bi taldetan bana-
tuta kixkilarien proba (saga-
rrak puntadun makilarekin bil-
tzea), txingak eta korrika egin-
go dute. Tartean, aizkolari
profesionalen saioak ere izan-
go dira, herritarren saioekin
batera. Beti bezala, korrika
egin beharreko azken bueltan
herri kiroletan aritu diren guz-
tiek egin beharko dute, eta ez
korrikalariek bakarrik. Azke-
nik, sokatira ere izango da bi
taldeen artean.

Bertsoen saioa herri kirolen
ondoren izango da. Kasu hone-
tan, Aitor Mendiluze eta Anjel
Mari Peñagarikano ariko dira
bertsotan, gai librean: nekazal
turismoaren balkoitik, entzule-
ak beheran direla, eta trikitila-
riak, berriz, atarian.

Aurkezpen lanak aurten An-
der Maldabik egingo ditu, bai
herri kiroletan eta baita ber-
tsoetan ere. Arratsaldea luzea
izatea nahi duten horiek neka-
zal turismoan bertan afaltzeko
aukera dute ere.

EEGGIITTAARRAAUUAAKK�

Eskualdean santamañak bi
herritan ospatzen dituzte:
Albizturko Santa Marina
auzoan eta Asteasun, goiko
bailaran.

ALBIZTUR
BIHAR
12:30. Santa Marinako
ermitan Meza Nagusia.
Bazkaldu ondoren. Arandia
anaiak trikitilarien saioa.
Segoretxe Berri Nekalzal
turismoaren aurrealdean.
18:00. Herri kirolak. 
�Harri-jasotzaileak:
Albizturko gazteekin batera
ariko dira Aimar Irigoien eta
Mari Jose Sardon. 
�Aizkolariak: Jon Rekondo
eta Unai Otaño. Hauek
erakustaldia egingo dute.
Ondoren. Anjel Mari
Peñagarikano eta Aitor
Mendiluze bertsolariak.
�Bukatzean trikitixa saioa
izango da.

ASTEASU
GAUR
17:00. Haur jolasak.
18:30. VII. Nazioarteko Toka
Txapelketa.
�Gauean: Epelde eta
Lutxudio trikitilariak.
Goizaldean txokolatada.

BIHAR
09:30. Andazarrateako XXIII.
igoera (federatu gabeko
txirrindularientzat).
11:15. Meza Nagusia.
Ondoren herri kirolak. 
�Aizkolariak: Agite eta
Xabier Alkizalete, Olasagasti
eta Jokin Alkizalete.
�Harri-jasotzaileak: Aimar
Irigoien eta Lertxundi.
�Bertsolariak: Irazu eta
Telleria.
�Trikitilariak: Laja, Ziolar eta
Eguren. 
17:30. VII. Zaldi Lasterketa.
Gauean. Laja, Ziolar eta
Eguren trikitilariak.

XIX. Joxean 
Tolosa Pilota
Txapelketako
partidak gaur

AMEZKETA�

Goizean gazteak ariko
dira, eta arratsaldean
eta gauean, berriz, 
kadeteak eta nagusiak

N. URBIZU

Gaur 10:00etatik aurrera
Amezketako pilotalekuan
XIX. Joxean Tolosa Pilota Txa-
pelketako partidak jokatuko
dituzte. Gazteen mailakoak
izango dira, eta Alkizako
Urruzola da jokatuko duen
eskualdeko bakarra.

Mendia-Sagaseta, Etxebe-
rria-Urruzola, eta Iriarte-
Oiarzabal ariko dira gaur.
16:00etatik aurrera, berriz,
beste hiru partida jokatuko
dituzte, baina kadeteek. Be-
reziartu-Egiguren, Aiesta-
ran-Jauregi (Anoetakoa) eta
Artutx-Sukia izango dira
gaurko kadeteak jokatzen.

Gauean nagusiak

Azkenik, 21:00etan nagusien
mailakoak lehiatuko dira:
Etxegarai-Errarte, Elizalde-
Uzkudun eta Kantxo-Landiri-
bar ariko dira nor baino nor.
Datorren norgehiagokak os-
tiralean eta larunbatean
izango dira, datorren astean,
beraz.



UUddaalleettxxeeaann  EEAA  eettaa  PPSSEE--EEEErreenn  
aarrtteekkoo  ggeehhiieennggooaa  nnaagguussii

ASIER IMAZ

Atzo goizean burutu zen lege-
aldi honetako lehen bilkura
Ibarrako udaletxean, hautes-
kunde ondorengo kargu-har-
tzea Gipuzkoako Foru Aldun-
dian, Donostian egin ondoren.

09:00etan Udal Aretoan, EAJ
(4), EA (4), PSE-EE(2) eta EB-
Aralar(1) alderdietako haute-
tsiez gain, hainbat herritar ere
elkartu ziren, Demokrazia
Zero, Herritarren Borondatea
Errespetatu eta 710 Bozka Or-
dezkaritzarik Gabe? ipintzen
zituzten kartelak eskuetan zi-
tuztela. Bilkuran zehar, EAE-
ANVren jarraitzaileek, besteak
beste «lapurrak» deituaz, Juan
Ignacio Arozena (EA), Aitor
Gonzalez (PSE-EE) eta Francis-
ca Sanchezi (EB-Aralar) hitz
egiteko arazoak jarri zizkien,
«zinegotzi aulkian egoteko he-

IBARRA�POLITIKA

EAJak zailtasunak izan zituen ezohiko bilkuran gaiak aurrera ateratzeko

Atzo 09:00etan burutu zen Udalbatza osoaren ezohiko bilkura. A. IMAZ

rriaren babesik jaso ez izana»
leporatuaz.

Chelo Romeo (EAJ) alkateak
deitutako Udalbatza osoaren
ezohiko bilkura 09:00etan hasi
zen. Gai-zerrenda zazpi puntuk
osatzen zuten eta lehen bi pun-
tuak aho batez onartu zituzten,
hau da, aldeko 11 botoz. Gau-
zak horrela, 2007ko ekainaren
16ko ezohiko bilkuraren akta
onartu zuten lehenik,eta ondo-
ren bilkuren maiztasuna ze-
haztu zuten, PSE-EEk egindako
eskaria gehitu zitzaiolarik Che-
lo Romeorenari. Aitor Gonzale-
zek (PSE-EE) hilabetean behin
bilkura orokor bat egitea pro-
posatu zuen.

EA eta PSE-EE: paktua?  

Hasierako puntuetan adosta-
suna baldin bazegoen, hiruga-
rren puntutik aurrera, alkatea
eta bere alderdia, EAJ, bozke-
tak galtzen hasi ziren, nahiz eta

LANA
Zaintzailea. Emakume
euskalduna behar da etxeko
lanak eta bi ume zaintzeko,
goizetan Ibarran. 943 67 15 09. 
Zaintzailea. Tolosan, etxeko
lanak egin eta bi ume zaintzeko
emakume euskalduna behar da,
goizez. Irailean hasteko. Deitu:
677 45 25 97.

iragarki laburrak� TTOOLLOOSSAALLDDEEKKOO
HHIITTZZAA..IINNFFOO

Inkesta. Zer iruditzen zaizu
Tolosako Usabal kiroldegiko
igerilekuan olatu artifizial
bat egitearen ideia? Sartu
gure webgunean eta eman
bertan zure botoa. Horretaz
gain zure iritzia idazteko
aukera eskaintzen dizu
webguneak. 

�

«Herriaren borondatea errespetatzeko» eskatuaz hainbat herritar. A.I.

EB-Aralarren babesa izan zuen
bilkura guztian zehar. Bi alder-
di hauek elkarrekin 5 bozka
lortzen zituzten bitartean, EA
eta PSE-EEk 6 batzen zituzten.
«EA eta PSE-EEren artean pak-
tua dago» eta «Chelo, hauek al-
katetza kenduko dizute» beza-
lako oihuak entzun ziren areto-
an EAE-ANVren jarraitzaileen
ahotik. Aukera hauek errealak
izan edo ez, bi gauza argi gera-
tu ziren; azken legealdian EAJ
eta EAren artean zabaldutako
zauriak ez direla itxi eta PSE-EE
eta EAk bat egin zutela alkatea
eta bere alderdiaren hainbat
proposamen atzera botatzeko,
5 eta 6ko emaitzaz.

EAJk aurkeztu eta aurrera
atera ezinda geratu ziren gaien
artean, alderdien artean pro-
posatutako batzordeen bana-
ketak eta gobernu batzordea-
ren eraketa geratu ziren. Ba-
tzorde banaketarik eman ez
zenez alderdien artean, EA eta

PSE-EEk aurka egin ondoren,
EAJ geratu zen Batzorde guz-
tien arduradun. Honetaz gain,
Luis Ignazio Alonsok (EA) uko
egin zion alkateordearen kar-
guari.

Hirigintza batzordea azpima-
rratzekoa da bestalde; aurreko
legealdian Chelo Romeok
(EAJ) Luis Ignazio Alonso (EA)
Hirigintzako batzordeburu
zela, bere kargutik kendu egin
zuen. Hauteskunde hauen ata-
rian, alderdi guztiek Hirigintza
«gai garrantzitsutzat» jo zuten,
«herriaren etorkizunarekin

duen lotura» dela eta. Gauzak
horrela, atzoko bilkuran Chelo
Romeoren proposamenak au-
rrera egingo balu, Hirigintzako
batzordeburu postua, Francis-
ca Sanchez (EB-Aralar) irun-
darraren esku geratuko zen.

Ordainsariak eta soldata

Bilkurako azken puntua «alka-
tearen liberalizazioa eta udal
kideen ordainsari araubidea»
zen. Bi proposamen aurkeztu
ziren; lehena eta atzera bota
zena, Chelo Romeok (EAJ) aur-
keztu zuen. Bigarrena eta au-
rrera atera zena EAko lau zine-
gotziren babesarekin, Aitor
Gonzalezek (PSE-EE) aurkeztu
zuen.

Alkatearen soldatari dago-
kionez, «Eudelen gomendioa
jarraituaz» Chelo Romeok ur-
tean 50.273 eurotako soldata
gordina proposatu zuen. Haa-
tik, PSE-EE eta EAk babestu eta
aurrera atera zuten proposa-
menean 35.553 eurotako sol-
data gordina aurreikusten da.

Zinegotzi bakoitzari dago-
kion ordainsariaren inguruan,
Chelo Romeok hilabetean 70
euro aurreikusten zituen. EA
eta PSE-EEk hilabetean 200 eu-
roko ordainsariaren alde boz-
katu zuten aurrera atereaz. Bil-
kura bakoitzera joateagatik,
EAJ-k 150 euro aurkezten zuen
eta EA eta PSE-EEk 70 euroren
alde bozkatu zuten.

Bilkura erdera hutsean   

Ibarrako udaletxean egindako
atzoko Udalbatza osoaren
ezohiko bilkura gaztelania hu-
tsean burutu zuten bertan par-
te hartu zutenek. Zinegotzi eta
alkateak erdera erabili zuten
euren artean hitz egiteko. Mila
Garcia izan zen zinegotzi lanak
egiteko euskara erabili zuen
bakarra.

EAE-ANVren eskaera 
Bilkuran zehar EAE-ANVren
jarraitzaileek Demokrazioa
Zero eta 710 Bozka Ordezkari-
tzarik Gabe? bezalako karte-
lak erakutsi zituzten aretoan.
Zinegotzi batzuk irainak ere
entzun zituzten atzokoan.

Amaieran, EAEren zerren-
dan bigarren irten zen Mari
Jose Ruizek hitza hartu zuten,
bilkuran bildu zirenei zuzen-
tzeko eta «herrian dagoen
arazoa salatzeko. Izan ere, ara-
zo hau konpontzeko boronda-
te gutxi» izan dutela leporatu
zien alderdi guztietako kideei.
Horretaz gain, «herritarrek
hauteskundeetan hartu zuten
erabakia errespetatzeko» es-
katu zuen, «710 bozka ordez-
karitzarik gabe» utzi behar

ote zituzten galdetuaz. Bilku-
raren ordua ere salatu nahi
izan zuten, «goizeko ordu ho-
netan jendeak lan egiten du.
Horrek parte-hartzea zaildu
egiten du. Guretzat eta ibarta-
rrentzat horrek esan nahi
duenaz» jabetzea eskatu
zuen.

Azkenik, «gure aulkietan
eserita daudenengana zuzen-
du nahi dugu. Batez ere, Itziar
Jauregi (EA), Juan Ignazio Aro-
zena (EA), Jose Ignazio Ayes-
taran (EAJ)  eta Francisca San-
chez (EB-Aralar) lapurrenga-
na. Herriak eman ez dizkizuen
aulkietan zaudetela gogora-
razten dizuegu eta horiek
gure lekuak direla», gehitu
zuen Mari Jose Ruizek. �



SSaannttaa  KKrruuttzzeerraa  eerrrroommeerriiaa  
eeggiinneenn  dduuttee  bbiihhaarr,,  JJuubbiillaattuu  
eellkkaarrtteeaakk  aannttoollaattuuttaa

NAIARA GARZIA

Bihar, urtero bezala, erromeria
eginen dute Santa Krutzera,
Leitzako Jubilatu elkarteak an-
tolatuta. Deialdia herri osoa-

LEITZA�GIZARTEA

Deialdia herritar guztientzat egin du elkarteak, eta mendiko ibilgailuak 
dituztenen parte-hartzea eskatu du, ezinduak ere ermitara igo ahal izateko

5 urte inguru daramatza Jubilatu elkarteak Santa Krutz ermitako erromeria antolatzen. J. ASTIBIA

rentzat egin dute, zahar eta
gazteentzat. 13:30ean ermitan
meza ospakizuna eginen on-
doren, kanpoan, bazkaria egi-
nen dute. Bazkaria norberak
eraman beharko du, eta Jubila-

tu elkarteak, dohainik jarriko
ditu edaria, postrea, kafea eta
kopa. Ezinduak igo ahal izate-
ko, mendiko ibilgailuak dituzte-
nen parte-hartzea eskatu dute.

Gloria Irurtia Jubilatu elkar-

teko kideak azaldu duenez, «5
urte inguru daramatzagu erro-
meria antolatzen. Normalean
urtero 45-50 lagun inguru el-
kartzen gara, urte batzuetan
jende gehiago bildu gara beste
batzuetan  baino». Musikari
dagokionez irratia eramaten
dute, erromesen gozamenera-
ko. eta abadeak anplifikadore
batzuk eramanen ditu. «Lehe-
nago neska batzuk joaten ziren
musika jotzera, baina orain zai-
la da hori aurkitzea».

Ermita egun honetarako
apaindu egiten dute. «Pilar
Monteroarenak eta beste ba-
tzuk eramaten dute hori eta
oso polita jartzen dute».

Eguraldi txarra egiten badu
barruan egingo dute jada
goian badaude, baina ez zaiela
inoiz gertatu azaldu du Irur-
tiak. «Gainera eguraldi ona
eman dute».

Tolosaldea IKT
eta Udalaren
akordioa
Erredakzioa�Kirol zerbitzuak
eta Tolosa 2015 akordio batera
heldu dira Tolosaldea IKT ige-
rilari taldearekin; Espainiako
Txapelketan baldintza egokie-
tan parte hartu ahal izatea du
helburu akordioak. Hala, Ihan
Thorpe igerilari famatuak era-
biltzen duen Fast skin izenekoa
izango dute igerilariek. HITZA

TOLOSA�KIROLA

LEITZA�

XV. Plazako
Txapelketako
finala, etzi
Astelehenean Plazako XV.
Txapelketako lehenengo lau
postuak zehaztuko dira. Nor-
gehiagokak 18:30ean hasiko
dira eta hirugarren eta lau-
garren postua eskuratzeko
Mariñelarena eta Olano Ma-
kazaga anaiean aurka lehia-
tuko dira. Finala, berriz, Gar-
tzia eta Larraia eta Zeballos
eta Iriarteren artean jokatu-
ko da.

LEITZA�

Plazako Buruz
burukoaren
finalaurrekoak
Gaur 17:30ean jokatuko dira
Plazako III. Buruz buruko
Txapelketaren final-laurde-
nak. Bertan, alde batetik, Mi-
kel Iriarte eta Joseba Lazka-
no Aitor Bengoetxea eta Oian
Alduntzinen aurka ariko
dira. Bestetik, Iñaki Alduntzi-
nek eta Unai Olanok Asier
Gartzia eta Iñigo Zubillaga-
ren aurka jokatuko dute.

LEITZA�

Karrape Irratia
15 egunez itxiko
dute abuztuan
Karrape Irratiak abuztuaren
16a eta irailaren 3a bitarte ez
du eguneroko saioa emititu-
ko. Arantxa Iparragirre irrati
esataria aurtengo udan ba-
karrik ari da lanean. Honetaz
gain, arrazoi pertsonalak di-
rela medio Udaleko hiru al-
derdiei festa ondoren irratia
ixteko eskaera luzatu zien,
eta Leitzako alkateak, Xabier
Zabalok, idatziz baimena
eman dio. Halere, urtero be-
zala, Arantxa Iparragirrek
azaldu duenez, festetan txu-
pinazoa eta herri-kirolak
emanaldia zuzenean emititu-
ko ditu.

Benita Goenaga Arruti
Andrea

AZPEITIAN, 2007ko uztailaren 21ean

urteurrena�

2006ko uztailaren 26an hil zen, 85 urte zituela, Elizakoak 
eta Aita Santuaren Bedeinkapena hartu ondoren.

––GGooiiaann  bbeeggoo––

Haren anai-arrebak: Luis eta Antonia Camara; etxeko ilobak: Miren eta Isidro, Arantza,
Olatz eta Mikel; ilobak, lehengusuak eta gainerako ahaideek.
Haren animaren alde otoitz bat eskatzen dizuete eta arren etor zaiteztela BIHAR IAGN-
DEA, eguerdiko 12:30ean, Azpeitiko Soreasuko Sebastian Deunaren parroki elizan
egingo den urteurren mezara. Aldez aurretik, mila esker.



AAGGEENNDDAA�

DEIALDIAK

Altzo. Zikiro jatea izango da
Altzoko jaietan, hilaren
30ean. 20 eurotan daude
salgai, eta 200 lagunendako
lekua dago. Txartelak
lehenbailehen erostea
eskertu dute antolatzaileek.
Arandia jatetxean.
Asteasu. Santamañako
jaien baitan: 17:00etan,
haur jolasak eta 18:30ean,
VII. Nazioarteko toka
txapelketa; gauean Epelde
eta Lutxudio trikitilariak;
goizaldera txokolatada.
Bihar, 09:30ean,
Andazarrateko XXIII. igoera
(federatugabeko
txirrindularientzat);
11:15ean, meza nagusia.
Ondoren, herri kirolak:
aizkolariak: Agite eta Xabier
Alkizalete, harri-jasotzaileak,
Haimar Irigoien eta
Lertxundi. Bertsolariak,
Irazu eta Telleria, Trikitilariak
Laja, Ziolar eta Eguren.
17:30ean, VII. Zaldi
Lasterketa. Gauean, Laja,
Ziolar eta Eguren trikitilariak.
Villabona. Garagardo Azoka
Villabonan, Txermin auzoan.
21 garagardo mota, euskal
eta Alemaniako musika.
18:00etatik 01:00etara
irekita, gaur 02:00etaraino.

GUARDIAKO FARMAZIAKK

Gaur
Irurtzun. Mutiloa, A. San Martin, 5.
112.
Tolosa. Santamaria, I. Nafarroa
etorbidea, 2. 943 654610.

�HITZAk ez du bere gain hartzen

egunkarian adierazitako esanen eta

iritzien erantzukizunik.

URTE ASKOAN
Eneko Artola Beloki

(Anoeta). Gaur 2 urte. Muxu
handi bat etxekoen partetik.

URTE ASKOAN
Etxeko artzai txikiari.

Zorionak! 
Eta amonari ere bai.

AAGGUURRRRAAKK�

Urteurrenaren harira, ekitaldi ugari aukeran Gaztetxean
LEITZA�Atzo lehen ekitaldiak eginagatik —argazkian— Ateka-
beltz Gaztetxeak gaur du egun handia, bere urteurrenaren harira.
Hala, egitarau oparoa antolatu dute: 11:00etan, bizikleta martxa
egingo dute Gaztetxetik abiatuta (bueltaxka bat eginen dute herri-
ko inguruan). 14:00etan, bazkariaren txanda helduko da, Gazte-
txean bertan —Pasta entsalada, untxi errea jogurt krema, kafea
eta kopa jango dute—. Bazkal ondoren, berriz, klown saio bat
egingo dute. 18:00etan, Grafitilariak eta hip-hop kontzertua izango
da entzungai, Kataluniako SDF taldearen eskutik. 20:30ean, triki
poteoa herrian zehar eta 23:00etan kontzertua Gaztetxean THC tal-
dearekin.Hori bai, gesta igande goizaldera arte luzatuko dela ziur-
tatu dute antolatzaileek.Gaztetxea ireki zutenetik ikastaroak, txa-
pelketa ezberdinak, hitzaldiak, diapositiba emanaldiak, pelikulak,
dantza erakustaldiak eta beste hainbat gauza egin dituzte. J. ASTIBIA

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2200 hotzena 1144 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

(zalantzak argitzeko, harpidedun egiteko...) 990022  8822  0022  0011

ZORIONAK!
Lydia eta Jon. Zorionak zuen ezkontza egunean. Ondo pasa lagunen partetik.


